
Vilmund Jacobsen

Krabbameinsfelagið fær 
ongan almennan stuðul, og 
tí eru allar tær gávur, sum 
felagið fær, kærkomnar.

Tá lýst verður um deyðs­
føll og jarðarferðir, er javnan 
at hoyra, at tey, sum kundu 
hugsað sær at latið blómur 
ella krans, í staðin kunnu lata 
eina peningagávu til Krabba­
meinsfelagið.

Jansy Gaardlykke, dag­
ligur leiðarin hjá Krabba­
meinsfelagnum, sigur, at so­
leiðis hevur verið gjøgnum 
øll árini, síðan felagið varð 
stovnað. 

Krabbameinsfelagið hev­
ur 36 ár á baki í hesi vikuni, 
nevniliga 17. januar, og sjálv 
hevur Jansy verið í starvi hjá 
felagnum í sløk 19 ár. 

Limagjøld og gávur
Peningagávurnar, sum 
felagið fær í samband við 
jarðarferðir, gera stóran mun 

hjá felagnum. 
Dagligi leiðarin vísir á, 

at uttan limagjald og gávur 
hevði Krabbameinsfelagið 
ikki megnað so nógv, sum 
felagið ger. 

- Allar gávur, sum felagið 
hevur fingið millum ár og 
dag, hava verið við til at gera, 
at felagið kann hava so nógv 
og ymisk tilboð til sjúklingar 
og avvarðandi.

Jansy Gaardlykke sigur, 
at pengarnir, sum felagið fær 
í gávu, fara til at hjálpa fólki 
og avvarðandi, sum eru rakt 
av krabbameini, umframt 
at teir fara til upplýsing, 
fyribyrging og gransking 
innan krabbamein.

Hon sigur, at ymiskt 
er frá einum ári til annað, 
hvussu nógvan pening fe­
lagið fær í gávu í samband 
við jarðarferðir. 

– Í dag hava vit fleiri 
feløg, enn vit høvdu, tá 
Krabbameinsfelagið varð 
stovnað, og viðhvørt verður 

lýst við, at gávur kunnu 
latast meira enn til tað eina 
felagið.

Dagligi leiðarin leggur 
dent á, at hvør einasta ein 
króna ger mun, og í felagnum 
eru tey teimum avvarðandi 
og gevarum kring landið 
serstakliga takksom.

Takka fyri gávu
Øll árini hevur Krabbameins­
felagið gjørt tað soleiðis, at 
tá ein tíð er umliðin, kanska 
einir tríggir mánaðir ella so, 
sendir felagið teimum av­
varðandi eina tøkk fyri gáv­
una. 

– Vit upplýsa, hvussu 
nógv er latið, men ikki, 
hvussu nógv hvør einstakur 

hevur latið. 
Jansy Gaardlykke sigur, 

at tá fólk persónliga fara í 
bankan og biðja um flyting 
í samband við jarðarferðir, 
sendir bankin kort til tey 
avvarðandi og letur tey vita, 
at viðkomandi hevur latið 
peningagávu.

Felagið livir av limagjaldi og gávum

Vænta nøkur línuskip í vikuni

Seinasta hóskvøld 
varð Bátafelag 
stovnað í Hvalvík/ 
Streymnesi. Endamál 
felagsins er at fremja 
sigling og áhugamál 
hjá limum felagsins

Vilmund Jacobsen

Á Fiskamarknaði Føroya 
vænta tey, at fýra ella fimm 
línuskip koma inn at landa 
í vikuni. Skipini hava mest 
at toski og hýsu.

– Trý frystilínuskip og 
eitt ísfiskalínuskip eru 
ávegis til Flemish Kap. 
Nøkur línuskip er ikki 
byrjað enn, men eru til 

umvælingar ella bíða eftir 
betri veðri.  

Um útróður, veit Fiska­
marknaður Føroya at 

siga, at streymurin verður 
góður, men veðrið verður 
vánaligt, serliga fyrst í 
vikuni.

– Tí eru útlitini til út­
róður ikki góð, verður lagt 
aftrat.

- Tær peningagávur, sum vit fáa 
í samband við jarðarferðir, gera 
stóran mun hjá felagnum, sigur 
Jansy Gaardlykke, dagligi leiðari 
hjá Krabbameinsfelagnum, sum 
hin 17. januar hevur 36 ár á baki

Vánaliga 
veðrið 
tarnar 
heimaflota

Vilmund Jacobsen

Partrolararnir hava 
framvegis smáligan 
fiskiskap. Skipini, sum 
hava verið úti seinastu 
dagarnar, koma inn at 
landa í vikuni.

Allir djúpvatnstrol­
ararnir, sum vanliga 
eru á ísfiskaveiði, 
liggja, men fara vænt­
andi útaftur, tá líkind­
ini verða betri.

Sama er við teimum 
smáu trolbátunum, 
sum allir liggja við 
bryggju.

Trolbátarnir fara 
út at fiska havtasku, 
tá veðrið batnar, men 
sum veðurforsagnirn­
ar eru í løtuni, kann tað 
taka rúma tíð. 

Tvey garnaskip eru 
á svartkalvaveiði, og 
tey koma helst inn at 
landa síðst í hesi vik­
uni.

Á Fiskamarknaði 
Føroya vænta 
tey, at fýra ella 
fimm línuskip 
koma inn at 
landa í vikuni

Hin 17. januar hevur Krabbameinsfelgið 36 ár á baki. Dagligur 
leiðari í felagnum er Jansy Gaardlykke

– Hetta er lívið! skrivar skiparin 
á Klakki, nú teir baksa seg 
yvir á Flemish Kap og hava 
rent seg í fleiri lágtrýst


